Nafarroako Parlamentuko Mahaiak, 2021eko martxoaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Marta Álvarez Alonso andreak aurkezturiko galdera, irakasleek maskarak erabili behar izateari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2021eko martxoaren 22an
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma (NA+) talde parlamentarioari atxikita dagoen Marta Álvarez Alonso andreak, Legebiltzarreko Erregelamenduko 188. artikuluan eta hurrengoetan ezarritakoaren babesean, galdera hau aurkezten du, idatziz erantzun dakion:
1. Hezkuntza Departamentuak erabaki du irakasleek erabiltzen duten maskara-mota aldatu beharra dagoela, halako moduan non, orain, Haur Hezkuntzako eta Hezkuntza Bereziko irakasle guztiek erabili beharko baitituzte FPP2 maskarak, eta gainontzeko irakasleek, berriz, IIR maskara kirurgikoak. Zergatik?
2. Horrek esan nahi al du entzumen-desgaitasuna edo bestelako desgaitasunen bat duten ikasleak dauzkaten irakasleek ezin izanen dutela erabili maskara erdi-garden eskuragarririk?
3. Hezkuntza Departamentuak zer konponbide darabil gogoan ikasle horiek beren irakasleekin komunikatzeko zailtasun are handiagoak izatea ekiditeko?
Iruñean, 2021eko martxoaren 16an
Foru parlamentaria: Marta Álvarez Alonso
